
	వ.	
దురితభక్షణంబునం బాపభక్షకుండును, గలుషమర్దనంబున నామర్దకుండును, గాలకలనంబువలనఁ గాలనాభుండును, వృజినభైరవుం డగుభైరవుండును నై యద్దేవుండు భజించువారికి షణ్మాససిద్దికరుండు.

	తే.	
కలశయోని! యవ్వీటికి బలుతులారి

పాపహృద్ఫైరవుం డగు భైరవుండు

కాశికాపట్టణం బైదుక్రోశములును

సవహితుం డై యత(౦)డు చే టచ్చికాదు.

	వ.	
అనిన విని గుంభసంభవుండు హరికేతుం డనుయక్షుండు దేవదేవునకుం బ్రేమపాత్రం బైన వారాణసీపట్టణంబునం బ్రమథపరివారంబునకు దండనాయకుం డై యుండు నని విందు. అతని చరిత్రంబు వినవలతు నానతి మ్మనినం గుమారస్వామి యతని కి ట్లనియె.

హరికేశచరిత్రము




	సీ.	
యక్షుండు రత్నభద్రాభిధానుఁడు గంధ

        మాదనంబునయందు మహితకీర్తి

పూర్ణభద్రుండు తత్పుత్త్రుఁ డాతనిభార్య

        కనకమండన గంధకరటియాన

యా లేమతనయుండు హరికేశుఁ డతఁడు శ్రీ

        యానందకాననాభ్యంతరమునఁ

దప మాచరింప నాతనిశరీరము మించి

        పుట్టె వల్మీకంబు పొదలు వొదలె



	 







	తే.	
నభవుఁ డుమతోడఁ గూడి లీలార్థ మచటి

కరుగుదెంచి ప్రసన్నుఁ డై వరము నొసఁగె

		 ఈ పేజీలో చివరి మార్పు 31 ఆగస్టు 2020న 14:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

